
విదేశీ వ్యవహారాల మంత్రి (ఈఏఎం) మరియు స్పెయిన్ 
విదేశాంగ మంత్రి మధ్య వర్చువల్ సమావేశం 

డిసెంబర్ 23, 2020 

 

విదేశీ వ్యవహారాల మంత్రి (ఈఏఎం) డా. ఎస్. జైశంకర్, తన సహచర స్పెయిన్ 
విదేశాంగ, యూరోపియన్ యూనియన్ మరియు కోపరేషన్ మంత్రి Ms. అరాంచా 
గోంజాలెజ్ లాయాతో 23 డిసెంబర్ 2020న వర్చువల్ సమవేశాన్ని నిర్వహించారు. 
 
కోవిడ్-19 మహమ్మారి సమయంలో ఇరు దేశాల మధ్య నెలకొన్న విస్తృత సహకారం 
అలాగే కోవిడ్ తదనంతర పరిస్థితుల్లో సహకారానికి అవకాశాలు సహా ద్వైపాక్షిక 
సంబంధాలను ఇరు నేతలు కూలంకషంగా సమీక్షించారు. 
 
ఇటీవలి సంవత్సరాల్లో ద్వైపాక్షిక సంబంధాల్లో చోటుచేసుకున్న 
పురోభివృద్ధిని ఇరువురు మంత్రులు కొనియాడారు అలాగే ఇదే ఉత్సాహాన్ని 
కొనసాగించడానికి మరీ ముఖ్యంగా మొబిలిటీ, రక్షణ సహకారం మరియు ఇంధనం వంటి 
కొత్త రంగాల్లో సహకారానికి వారు అంగీకరించారు. 
 
భారత్-ఈయూ సంబంధాలపై కూడా నేతలు చర్చించారు అలాగే పోర్చుగల్ లో 2021 మే 
నెలలో జరగనున్న ప్రతిపాదిత భారత్-ఈయూ నేతల సదస్సుకు సంబంధించి 
సన్నిహితంగా పనిచేసేందుకు అంగీకరించారు. సంస్కరించబడిన బహుళపక్షవాదానికి 
కట్టుబడి ఉండటం విషయంలో తమ నిబద్ధతను వారు పునరుద్ఘాటించారు. అదేవిధంగా, 
2021 నుంచి ఐక్య రాజ్యసమితి భద్రతా మండలి (యూఎన్ ఎస్ సీ)లో భారత్ 
ప్రాతినిధ్యాన్ని ప్రస్తావిస్తూ, ప్రాంతీయ మరియు ప్రపంచ అంశాలపై 
సన్నిహితంగా మెలగడం ఇంకా సమన్వయాన్ని వారు మరోసారి ఉద్ఘాటించారు. 

